ԱՄՓՈՓԱԹԵՐԹ
[bookmark: _Hlk121223678]«Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանի վարման կարգը և ձևը սահմանելու մասին» Հայաստանի Հանրապետության կառավարության որոշման նախագծի
	1․  Հայաստանի Հանրապետության պետական եկամուտների կոմիտե
	04․09․2023 թ․

	
	N 01/3-2/53818-2023

	«Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանի վարման կարգը և ձևը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք քննարկել նույն նախագծով հաստատվող հավելվածի 10-րդ կետով սահմանվող՝ Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանը միայն էլեկտրոնային եղանակով վարելու և պահպանելու նպատակահարմարության հարցը։
	Ընդունվել է մասամբ։ Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանի թղթային տարբերակը պահպանվում է  ՀՀ էկոնոմիկայի նախարարության «Գյուղատնտեսական հետազոտությունների և հավաստագրման կենտրոն» ՊՈԱԿ-ի կողմից։

	2․ Հայաստանի Հանրապետության ֆինանսների նախարարություն
	06․09․2023 թ․

	
	N 01/2-1/17522-2023

	[bookmark: _Hlk66370659] «Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանի վարման կարգը և ձևը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է:


	3․ Հայաստանի Հանրապետության շրջակա միջավայրի նախարարություն
	06․09․2023 թ․

	
	N 1/16․8/12545-2023

	Նախագծի վերաբերյալ հայտնում ենք հետևյալ առաջարկությունները։ 
Հավելված N 1-ի
1. 4-րդ կետում «համարը» բառից հետո լրացնել «հաշվառման տարեթիվը, ամիսը, ամսաթիվը» բառերը»։
	Ընդունվել է:


	[bookmark: _Hlk144991062]2․ 5-րդ կետից հետո ավելացնել նոր կետ հետևյալ բովանդակությամբ՝ «Գրանցամատյանում հաշվառման ժամկետը երկարաձգելու համար հայտատուն մինչև սույն կարգի 5-րդ կետում նշված ժամկետը լրանալը լիազոր մարմնին է ներկայացնում հայտ»։
	Ընդունվել է:


	3․ 6-րդ կետի 3-րդ ենթակետում «հայտի» բառը փոխարինել «դիմումի» բառով, հաշվի առնելով, որ նախագծով նախատեսված չէ գրանցամատյանում հաշվառումից հանելու հայտի ձև։
	Ընդունվել է:


	4․ 7-րդ կետում «հայտն» բառը փոխարինել «դիմումը» բառով։
	Ընդունվել է:


	5․ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՎԱՍՏԱԳՐՎԱԾ ՍԵՐՄԵՐ ԵՎ ՏՆԿԱՆՅՈՒԹ ԱՐՏԱԴՐՈՂՆԵՐԻ, ՆԵՐԿՐՈՂՆԵՐԻ ԵՎ ԱՐՏԱՀԱՆՈՂՆԵՐԻ ՀԱՇՎԱՌՄԱՆ ԳՐԱՆՑԱՄԱՏՅԱՆՈՒՄ ՀԱՇՎԱՌՎԵԼՈՒ ՄԱՍԻՆ» հայտի ձևում 3-րդ կետից հետո ավելացնել՝ «4. Հայտատուի գործունեության տեսակը/ոլորտը» և «5. Մշակաբույսի տեսակը» կետերը։
	Ընդունվել է։

	Հավելված N 2-ի՝
	«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՎԱՍՏԱԳՐՎԱԾ ՍԵՐՄԵՐ ԵՎ ՏՆԿԱՆՅՈՒԹ ԱՐՏԱԴՐՈՂՆԵՐԻ, ՆԵՐԿՐՈՂՆԵՐԻ ԵՎ ԱՐՏԱՀԱՆՈՂՆԵՐԻ ՀԱՇՎԱՌՄԱՆ» գրանցամատյանում 5-րդ սյունակից հետո ավելացնել նոր սյունակ հետևյալ բովանդակությամբ՝ «Հայտատուի գործունեության տեսակը/ոլորտը»։

	Ընդունվել է։

	4․ Հայաստանի Հանրապետության արդարադատության նախարարություն
	09․10․2023 թ․

	
	N /27․0․01/43761-2023

	1․ «Հայաստանի Հանրապետությունում հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանի վարման կարգը և ձևը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է, որ որոշումն ուժի մեջ է 2023 թվականի հոկտեմբերի 5-ից: Նկատի ունենալով այն հանգամանքը, որ 2023 թվականի հոկտեմբերի 4-ի դրությամբ Նախագիծը դեռևս փորձաքննության փուլում է, անհրաժեշտ է վերանայել հրամանն ուժի մեջ մտնելու ժամկետը: Միաժամանակ, նույն կետում անհրաժեշտ է «մեջ է» բառից հետո լրացնել «մտնում» բառը:
	Ընդունվել է:


	2․ Նախագծով N 1 հավելվածի 2-րդ կետի համաձայն՝ հավաստագրված սերմեր և տնկանյութ արտադրողների, ներկրողների և արտահանողների հաշվառման գրանցամատյանը (այսուհետ՝ գրանցամատյան) Հայաստանի Հանրապետության օրենսդրության և սույն կարգի համաձայն վարում ու պահպանում է Հայաստանի Հանրապետության էկոնոմիկայի նախարարությունը (այսուհետ՝ լիազոր մարմին):
Նշված դրույթում «օրենսդրության»  ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է:
Միաժամանակ, N 1 հավելվածի 2-րդ կետում առաջարկում ենք վերանայել «վարում ու պահպանում է» ձևակերպումը՝  նկատի ունենալով «Սերմերի և տնկանյութի մասին» օրենքի 8-րդ հոդվածի 8-րդ մասի կարգավորումը, որի համաձայն՝ հավաստագրված սերմեր և տնկանյութ արտադրողների, ներկրողների և արտահանողների հաշվառման համար լիազոր մարմինը վարում է գրանցամատյան: Նույն դիտարկումը վերաբերում է նաև N 1 հավելվածի 10-րդ կետին:
	Ընդունվել է։

	1․ Նախագծի N 1 հավելվածի 3-րդ կետի 4-րդ ենթակետում անհրաժեշտ է  հստակեցնել «գրանցման ծառայության դիմաց կատարված վճարման անդորրագիր» ձևակերպումը, մասնավորապես, խոսքը իրավաբանական անձանց պետական գրանցման համար գանձվող պետական տուրքի մասի՞ն է, թե այլ վճարման:
	Ընդունվել է։

	2․ Նախագծի N 1 հավելվածի 6-րդ կետում առաջարկում ենք հստակեցնել հայտատուի կողմից գրանցամատյանում հաշվառման ժամկետը երկարաձգելու համար լիազոր մարմին հայտ ներկայացնելու ժամկետը: Միաժամանակ, առաջարկում ենք նախատեսել նաև գրանցամատյանում հաշվառման ժամկետը երկարաձգելու համար ներկայացվող հայտի ձևը:
	Ընդունվել է։

	3․ Նախագծի N 1 հավելվածի համարակալումն առաջարկում ենք շտկել, մասնավորապես, առկա է կրկնվող 6-րդ կետ:
	Ընդունվել է։

	4․ N 1 հավելվածին կից ներկայացված Ձևի 2-րդ կետում «Բնակության կամ իրավաբանական անձի գրանցման հասցեն» բառերն անհրաժեշտ է փոխարինել «Բնակության վայրը կամ իրավաբանական անձի գտնվելու վայրը» բառերով՝ նկատի ունենալով Հայաստանի Հանրապետության Քաղաքացիական օրենսգրքի 23-րդ հոդվածի 1-ին մասի և 59-րդ հոդվածի, ինչպես նաև «Բնակչության պետական ռեգիստրի մասին» օրենքի 5-րդ հոդվածի 1-ին մասի 7-րդ կետի դրույթները: Նույն դիտողությունը վերաբերում է նաև N 2 հավելվածին:
	Ընդունվել է։

	ՀՀ վարչապետի աշխատակազմի իրավաբանական վարչություն
	08.12.2023

	
	N 02/16.20/42383-2023

	1. Նախագծի 2-րդ կետի համաձայն՝ սույն որոշումն ուժի մեջ մտնելուց հետո ուժը կորցրած ճանաչել Հայաստանի Հանրապետության կառավարության 2006 թվականի հունվարի 19-ի N 24-Ն որոշումը։ Մինչդեռ, հարկ ենք համարում նշել, որ «ուժի մեջ մտնելուց հետո» ձևակերպումը որոշակի չէ: Հետևաբար, անհասկանալի է, թե որ ժամանակահատվածի մասին է նշումը:
	Ընդունվել է։

	2․ Նախագծի 3-րդ կետի համաձայն՝ սույն որոշումն ուժի մեջ է մտնում Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ սույն որոշումից բխող համապատասխան փոփոխությունները ուժի մեջ մտնելուց հետո: Մինչդեռ, տվյալ կարգավորումը խնդրահարույց է իրավական որոշակիության տեսանկյունից, քանի որ ողջամտորեն հնարավոր չէ հասկանալ Նախագծի ուժի մեջ մտնելու հնարավոր ժամկետի վերաբերյալ:
	Ընդունվել է։

	3.	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։




